
यस अध्यायको निम्ति पढ्नुहोस्: यूहन्ना ४:७÷३७, प्रेरित २:४२, प्रेरित ११:१९÷२३, २ तिमोथी २:१÷७, २ कोरन्थी ५:१८÷२०।
स्मरण गर्नुपर्ने पद: ×—परमेश्वरको राज्य कस्तो होला? त्यसलाई केसँग म तुलना गरूँ? त्यो रायो (अर्थात् कुनै रूखको एउटा सानो बिऊ) जस्तै हो। कसैले त्यस बिऊलाई लिएर आफ्नो बँगैचामा रोपे। त्यो बिऊ बढ्यो र रूख भयो। अनि त्यस रूखका हाँगाहरूमा चराहरू बसे।‘" (लूका १३:१८,१९ रूपमान्तरित)।
मूल सोच: सुसमाचार प्रचारप्रसार र गवाहीको सेवाकार्य भनेको रायो अर्थात् सानो बिऊ बगैँचारूपी संसारमा छरेको जस्तै हो। कालान्तरमा त्यो बिऊ बढेर महान् रूख हुन्छ र सारा संसारलाई त्यस रूखका हाँगाहरूले छोपिनेछ।
शायद कतिपटक तपाईँले यो भनाइ सुन्नुभयो होला वा आफूले पनि व्यक्त गर्नुभयो होला, ×मैले गर्न सकेको अलिकति भएपनि गरेँ, अब बाँकि काम युवा पिँढिलाई छोड्छु ।" वा ×मैले सुसमाचार प्रचारप्रसारको काममा अगूवा भएर धेरै वर्ष विताएँ। अब नयाँ विश्वासीहरूले त्यस कामलाई निरन्तरता दिउन्।" 
   
यो भनाइको तात्पर्य हामी सजिलैसँग बुझ्न नसकेको त होइन। मानिसहरूको उमेर ढल्किन्दै जान्छ। तिनीहरूको स्वास्थ पनि कमजोर हुँदै जान्छ। जीवनका विभिन्न परिस्थितिहरूले गर्दा निरन्तररूपमा चर्चमा अगुवाको काम गर्न नसक्ने हुन्छ। कतिपय समयमा परमेश्वरको काममा खटेका मानिसहरू चलेकै चलेको हुन्छ र थकित भएर कामबाट केहि समयको लागि छुट्टी लिनुपर्ने वा अवकाशै लिनुपर्ने हुन्छ। कसैले यो पनि भन्न सक्दछन्, ×सुसमाचार प्रचारप्रसार गर्ने काम परमेश्वरले मलाई दिनुभएको छैन। बरू चर्चको अरू नै काममा उहाँले खटाउनुभएको छ।"
    
तर आफूले गर्ने सुसमाचार र गवाही दिने क्रियाकलापमा परिवर्तन गर्नु र ती काम नगरि चुपलागेर बस्नुमा आकाश जमिनको फरक छ। जब सम्म हामीमा सास छ तब सम्म परमेश्वरको महिमाको कामले निरन्तरता पाउनुपर्दछ।
   
विश्वासी भएको हैशियतले सुसमाचारको प्रचारप्रसार र गवाही दिने काममा संलघ्न भइरहनुपर्छ भनेर यस अध्यायमा हामी ध्यान दिनेछौँ। चर्चमा हाम्रो जुनसुकै भाग भएतापनि परमेश्वरको काम गर्न सधैँ अवसर मिलिनै रहेको हुन्छ।
१॰ गवाही दिने र सुसमाचार प्रचार गर्ने कामको अन्त्य कहिले पनि हुँदैन (यूहन्ना ४:७÷३०)
     
जबसम्म मूक्तिको आवश्यकता भएको मानिस यस संसारमा रहिरन्छ तबसम्म सुसमाचार र गवाहीको कार्यक्रम जारिनै राख्‍नुपर्दछ। जतिसक्यो त्यत्तिलाई उद्धार गर्ने परमेश्वरको योजना हो। जसले येशू ख्रीष्टलाई व्यक्तिगत मुक्तिदाता भनेर ग्रहण गर्छ त्यसले अरू मानिसलाई पनि परमेश्वरमा ल्याउन उहाँसँग मिलेर काम गर्न उहाँले आह्वान गर्नुहुन्छ। हामी जो भएतापनि, जहाँ भएतापनि, परमेश्वरको निम्ति गवाही दिने र सुसमाचार प्रचार गर्ने अवसर सधैँ पाइरहेकाहुन्छौँ। त्यो त हो, यदि हाम्रो हृदय ख्रीष्टको हृदयको तालसँग मिलिरहन्छ भने र उहाँले हाम्रो निम्ति गर्नुभएको बलिदानको सराहना गर्छौँ भने उहाँको प्रेमको प्रत्युत्तरमा उहाँले अराउनुभएको काम हामी गरिने रहनेछौँ। 
  
एक दिन येशू र यहूदी जातबाट अछूत वा पानीपनि नचल्ने जात सामरी महिलासँग उहाँले तिनीसँग पानी मागेर उनलाई चकित पार्नुभएको थियो। त्यसबेला येशू र त्यस महिलाको बीचमा अत्यन्त रोचकपूर्ण बातचित भएको थियो जसमा उहाँले सत्यको भेद उनलाई खोल्नु भएको थियो। त्यस बातचितमा येशू नै मसीह हुन् भन्ने प्रमाण त्यस महिलाले भेट्टाएकि थिइ। त्यो थाहा पाएर उनी अत्यन्त भावविभोर भएकि थिइन्। उहाँ नै ख्रीष्ट अर्थात् मसीह हुन् भन्ने सन्देश आफ्ना गाउँका मानिसहरूलाई सुनाउन जाँदा सारा गाउँ नै उहाँकहाँ और्ल्हेर आएका थिए। त्यस कथाबाट अरूलाई कसरी गवाही दिने भन्ने पाठ सिक्नसक्छौँ। अरू मानिसहरूलाई सुसमाचार सुनाउने त्यस सामरी महिलाले अपनाएको नितिलाई हामीले पनि अपनाउन कसरी प्रयास गर्ने? हेर्नुहोस्, त्यस कथाको बृतान्त यूहन्ना ४:७÷३७।
  
प्रभुको लागि कसैको मन जित्‍नु छ येशूको सरल निति हामीले पनि अपनाउनु पर्छ। उपरोक्त कथामा सामरीलाई सुसमाचार सुनाउन येशूले यी कदमहरू चाल्नुभएको थियो:
१॰ ×मलाई पानी खान देऊ" (पद ७ रूपान्तरित) भनेर त्यस महिलाको ध्यान आफूतिर लगाउनुभएको थियो। २॰ यहूदी भएर पनि अछूत जातिसँग पानी माग्दा अचम्म मानेकी महिलाको चासोलाई उहाँले बढाउनुभएको थियो: ×हैन, तपाईँ यहूदी भएर पनि म सामरी महिलासँग पानी माग्ने?" (पद ९,१० रूपान्तरित)। (परमेश्वरमा जातभातको पर्खाल येशूले तोड्नुभएको थियो भन्ने प्रत्यक्ष्य प्रमाण त्यो थियो। अछूत, पिछडिएको, अधर्मी, नैतिक पतन भएकि आदि भनेर त्यस सामरी महिलालाई पूर्वाग्रहको दृष्टिले येशूले हेर्नुभएन) । ३॰ बार्तालावको क्रममा येशूले आफूसँग जीवित पानी छ भनेर त्यस महिलाको इच्छालाई जगाउनुभएको थियो। ×हजूर, त्यो पानी मलाई पनि दिनुहोस्" (पद ९,१० रूपान्तरित)। ४॰ अनि आफू को हुने भनेर येशूले चिनारी गर्नु हुँदा उहाँप्रति विश्वास त्यस महिलालाई जगाउनुभएको थियो: × हे गुरू, तपाईँ त अगमवक्ता हुनुहुन्छ भनेर म बुझ्दछु।" (पद १९ रूपान्तरित)। ५॰ येशूलाई विश्वास गरेपछि उहाँको बारेमा अरूलाई भन्न उनी सक्रिय भइन्। गाउँमा गएर गाउँलेहरूलाई जम्मा गरेर जोशिलो भएर चिच्याइन्: ×आउनुहोस्, मैले एक जना मानिसलाई भेटेँ। उनले मैले गरेको सबै कामको भण्डाफोर गर्नुभयो। के उहाँ नै ख्रीष्ट अर्थात् उद्धारकर्ता हुनुहुन्न र?" (पद २९ रूपान्तरित)।
   
याकूबले खनेको इनारमा येशू र सामरी स्त्रीको बीचमा घटेका प्रचारप्रसारको पाँच कदमहरू सधैँ एकैचोटि हुनुपर्छ भन्ने छैन। जब सुसमाचार सुनाउने क्रममा ती कदमहरू चल्न समय लाग्न सक्छ। सुसमाचार सुनाउने परिस्थिति फरक हुनसक्छ। तर ती पदहरूमा भएका नितिहरूलाई सुसमाचार प्रचार गर्ने र गवाही दिने दौरानमा जतिसक्यो त्यति प्रयोग गर्न सकियो भने धेरै मानिसहरू येशूप्रति आकर्षित हुनसक्छ।
  
त्यस अनामिका महिला र येशूको बीचमा भएको सुरूको वार्तालाव पानीको बिषय लिएर भएको थियो। त्यो मानिसलाई चाहिने भौतिक र यथार्थ पानीकै विषयलाई औँल्याएर त्यस स्त्रीको चासो येशूले जगाउनुभएको थियो। पानीको उपमाबाट त्यस सामरी स्त्रीले जीवनको पानीप्रति आकर्षित होउन् र त्यसलाई पिउन प्यासी होउन् भन्ने येशूको लक्ष्य थियो। यसको अर्थ, मानिसहरू जहाँसुकै वा जुनसुकै परिस्थितिमा रहेपनि बिना पूर्वाग्रह मनिस्थिति लिएर हामी पुग्नुपर्छ। उनीहरूको आवश्यकतामा हामी संवेदनशील हुनुपर्छ र सेवा गर्न तत्पर हुनुपर्दछ। तर तिनीहरूको महान् आवश्यकता भनेकै येशूमा पाउने मुक्ति हो भन्ने कुरालाई हामीले कहिलै पनि विर्सनुहुन्न। 
   
अवसर पाएको बेलामा परमेश्वरको बारेमा सुनाउन वा सेवा गर्ने कामको फायदा कत्तिको तपाईँले लिनुभएको छ? हामी आफ्नै धुनमा हिँड्छौँ र प्रायजसो ख्रीष्टप्रति हामीहरूको विश्वास र आशालाई अरूलाई नचिनाइकनै चलिरहेका हुन्छौँ। प्रभुको लागि असल गवाही बन्न हाम्रो जीवनमा कस्तो परिवर्तन ल्याउनुपर्दछ?
२॰ सकारात्मक वातावरण (१ यूहन्ना १:७) 192
    
प्रत्येक हप्ता चर्चमा सुसमाचार प्रचारको एक महत्त्वपूर्ण चालु भइरहेको हुन्छ। सुसमाचार प्रचारको त्यस भागलाई सम्भार गर्नु वा हुर्काउनु भनिन्छ। चर्चमा मानिसहरूलाई आमन्त्रण गर्न हामी धेरै चलाख वा जोशिला त छौँ नी। तर उनीहरू फर्कने र हामीसँग सङ्गती गर्ने वातावरणको सृजना हामीले प्रायजसो गर्न नसकेको पाउँछौँ। यदि हामी येशूको निति अनुसार अरूलाई चेला बनाउन चाहन्छौँ भने नयाँ विश्वासीहरूलाई सम्भार गर्ने नितिलाई ठूलो ध्यान दिनुपर्दछ। 
  
यसको अर्थ के हो त? नयाँ विश्वासीहरूलाई सम्भार तथा हुर्काउने निति भनेको तिनीहरूलाई त्यो खालको वातावरण स्थापना गर्नु हो जहाँ तिनीहरू निरन्तररूपमा आउँ आउँ जस्तो मनस्थितिले ढकेलीरहेको हुन्छ। त्यो वातावरण व्यक्तिगत भन्दा पनि संस्थागत हुनुपर्दछ। त्यस वातावरणले नयाँ विश्वासीहरूमा आस्थाको जग बलियो बनाउन सहयोग गर्दछ र उनीहरूले आत्मिक सङ्गती पाउँदछ। ×सम्भार गर्नु" भनेको नयाँ विश्वासीहरूलाई हुर्काउनु, देखभाल गर्नु, तालिम दिनु, सेवा सुश्रुषा गर्नु, संवर्धन गर्नु, शिक्षादिक्षा दिनु आदि हुन्। जब कुनै मानिसले प्रभु येशूलाई आफ्नो व्यक्तिगत मुक्तिदाता भनेर ग्रहण गर्दछ तब त्यसलाई चर्चको घेराभित्रै उसको आत्मिक, सामाजिक र मानसिक विकासको आवश्यक हुन्छ। अर्को शव्दमा भन्ने हो भने नयाँ विश्वासीहरूलाई प्रभुतिर दृष्टिगत गरिराख्‍न र उहाँको मार्गमा हिँडाइ राख्‍न उनीहरूलाई हुर्काउनुपर्दछ, देखभाल गर्नुपर्दछ, तालिम दिनुपर्दछ, सेवा सुश्रुषा गर्नुपर्दछ, संवर्धन गर्नुपर्दछ तथा शिक्षादिक्षा दिनुपर्दछ।
   
त्यसको लागि सङ्गती तथा सतसङ्गको अत्यन्त आवश्यक हुन्छ। यस समय विश्वासीहरूको वीचमा भावात्मक एकताको अनुभव हुन्छ। एक आपसलाई कुनै न कुनै रूपमा प्रभाव पार्दछ र एक आपसको हृदयमा गाँठो पार्ने अवसर मिल्दछ। त्यसकारण जो मानिस चर्चमा आउँदछ वा सदस्य हुन्छ त्यसलाई आत्मिक रूपमा देखभाल गर्न चर्चका अगुवा, पुराना वा पाको विश्वासीहरू संवेदनशील हुनुपर्दछ।
   
विश्वासीहरू बीच अध्यात्मिक सतसङ्ग हुनु अत्यन्त जरूरी छ भनेर देहायका केहि पदहरूले हामीलाई कसरी देखाउँदछ: १ यूहन्ना १:६,७, प्रेरित ११:१९÷२३, प्रेरित २०:३५ र रोमी १:११,१२? सुसमाचार प्रचारको कारणले प्रभावित भएर चर्चमा आउने नयाँ विश्वासीहरूले उपरोक्त पदहरूमा दिएका नितिको पालन गर्नु किन अत्यन्त आवश्यक छ?
   
१ यूहन्ना १:६, ७मा दिएको शव्द अत्यन्त सारगर्भित अर्थात् मनलाई छुने खालको छ। त्यसमा लेखिएको छ: ×यदि उहाँलाई हामी विश्वास गर्छौ वा उहाँको सङ्गतमा हामी हिँड्छौँ भनेर दावी गर्छौँ तर अन्धकारमै हिँड्न हामी रूचाउँछौँ भने हामी झुट बोलिरहेका हुन्छौँ। हामी सत्यवादी भएको देखाउँदैनौँ। तर उहाँ ज्योतिमा हुनुभएको झैँ, हामी पनि त्यस ज्योतिमा हिँड्छौँ भने एक आपसमा सतसङ्गत गर्न रूचाउँछौँ। यस प्रक्रियामा हामी हिँड्यौँ भने येशूको रगतले हामीलाई शुद्ध पारेको हुन्छ (रूपान्तरित)। अर्थात् हामी परमेश्वरको आत्मज्ञान वा ज्योतिमासंगै हिँड्छौँ। यदि विश्वासीहरू ज्योतिमा हिँड्ने नितिलाई रूचाएर चलियो भने एक आपसमा आत्मियता वढ्छ र एकताको शुत्रमा हामी बाँडिएको अनुभव प्राप्त हुन्छ। यसले गर्दा विश्वासीहरू बीच एक आपसमा टेवा दिने भावनाको जागृत हुन्छ र तिनीहरूलाई आफ्ना जीवनमा परमेश्वरको इच्छा नजरमा राखिराख्‍न पनि त्यसले ठूलो सहयोग पुर्याउँछ। त्यसले इसाई भक्तिमार्गमा हिँड्न एक आपसमा हौशला दिँदछ र एक आपसमा सहयोगी भावनाको फूल पल्हाउन मद्दत गर्दछ। नयाँ विश्वासीहरू चर्चमा संतुष्ट र खुशी हुनु जरूरी छ। तर आत्मसंतुष्टिमा मात्र बसाल्ने नभएर येशूको सक्रिय चेला बन्न पनि सघाउनुपर्दछ। तब त्यसले नयाँ विश्वासीहरूले पनि अरूहरूलाई प्रभु येशूतिर डोर्‍याउन सक्षम् बनाउँछ। येशूको उद्धार गर्ने सङ्गतमा तिनीहरू रमाउँछन् भने त्यो रमाहात आफूमा मात्र सिमित नराखी अरूलाई पनि दिने प्रवृत्तिको विकास प्रत्येक येशूभक्तको आकाङ्क्षा हुनुपर्दछ। प्रत्येक विश्वासीमा त्यस खुबीको बिकास गर्न सतसङ्गले महत्त्वपूर्ण भूमिका खेल्दछ।
   
संस्थागत रूपमा नयाँ विश्वासीहरूलाई थामी राख्न तपाईँको चर्चमा के यस्ता योजनावद्ध कार्यक्रमहरू छन्? नयाँ तथा पुराना विश्वासीहरूको आत्मिक विकास गराउन तपाईँ आफैले पनि कस्तो सक्रिय भूमिका खेल्न सक्नुहुन्छ?

३॰ तालिम दिनेलाई तालिमा दिने (२ तिमोथी २:१÷७) 
   
हामी यस्तो संसारमा छौँ जहाँ कि मानिसहरू एक ठाँउबाट अर्को ठाँउमा सरेको सरै हुन्छ। कामको सिलसिलामा वा अरू कुनै कारणवस मानिसहरूको बसाईँसराई भइरहेको हुन्छ। धेरै चर्चका सदस्यहरू एउटा चर्चबाट अर्को चर्चमा सरुवा भइरहने प्रक्रिया स्थानिय चर्चले अनुभव गरेका हुन्छन्। चर्चको कुनै विभागका सक्रिय सदस्य कतै सरुवा भएर गइयो भने त्यस चर्चले दु:ख मनाउनु स्वभाविकै हो। उसले गरिरहेको महत्त्वपूर्ण सेवा चर्चले गुमाएको हुन्छ। तर चर्चमा आउने जाने अर्थात् सदस्य बन्ने र त्यहाँबाट अन्त सरुवा हुने प्रक्रियालाई चर्चले रोक्न सकिन्दैन। तर त्यसो भयो भन्दैमा स्थानिय चर्चको सुसमाचार प्रचार गर्ने र गवाही दिने कार्यक्रम रोक्नु हुँदैन र त्यसले निरन्तरता पाउनु पर्दछ। त्यसकारण चर्चको कुनै सक्रिय सदस्यको सरुवाको बावजुद पनि चर्चको सुसमाचार प्रचार गर्ने र गवाही दिने सेवा कार्यक्रम फस्टाइनै रहनुपर्दछ।
     
येशूभक्त तिमोथीलाई पावलले अरूलाई सुसमाचार प्रचार गर्न सिकाउने विश्वासीहरूलाई कसरी तालिम दिनुपर्छ भनेर निर्देशनहरू दिएका थिए। ती निर्देशनहरूमा के यस्ता सुत्रहरू छन् जो हामीलाई पनि लागु हुनसक्छ? हेर्नुहोस् २ तिमोथी २:१÷७। परमेश्वरको निम्ति वा उहाँको नाउँमा आज पनि हामीले जे गरेतापनि पावलको निर्देशन हाम्रो लागि कसरी उपयोगी हुनसक्छ?
   
चर्चको कामको वृहत चित्र हेर्नु अति महत्त्व छ भनेर पावलले तिमोथीलाई लेखेका थिए। केवल एक जना व्यक्तिको भरमा मात्र चर्चको अगुवाइ गर्ने र तालिम दिने कार्यक्रमहरू छोड्नु हुन्न। धेरै सुसमाचार र गवाही दिने कार्यक्रमहरू चर्चमा भइनै रहनुपर्दछ। चर्चको ती महत्त्वपूर्ण सेवा र अगुवाइ गर्न सक्ने दक्ष जनशक्तिको उत्पादन गरिनै रहनुपर्छ भनेर पावलले तिमोथीलाई निर्देशन दिइरहेका थिए। त्यसको लागि तिमोथीले नयाँ वा पुराना उत्सुक विश्वासीहरूलाई तालिम दिइनैरहनुपरेको थियो। किनभने ढिलो वा चाँडो अग्रज तथा उमेर ढल्केका विश्वासीहरू सधैँ जिइनै रहन्छ भन्ने छैन। फेरि जसलाई तालिम दिइयो त्यस व्यक्ति पनि भविष्यमा अरूलाई तालिम दिन सक्षम् हुनुपर्दछ। यसै प्रक्रियाबाट संसारमा चर्चको लक्ष्यले निरन्तरता पाउँछ र विश्वासीहरू बढ्ने अवसर भइनै रहन्छ। कटानीको लागि अझ धेरै कामदारहरू चाहिन्छ भन्ने येशूले व्यक्त गर्नु भएको भावनासँग पावलको भावना मिलेको हामी देख्छौँ। 
   
एक चीनिया भनाइ प्रख्यात छन्: ×यदि कुनै मानिसलाई तपाईँले एउटा माछा दिनुभयो भने त्यो व्यक्तिको एक दिनको भोको मेट्दछ। तर त्यसलाई बल्छि दिएर माछा मार्ने सिकायो भने ऊ मात्र होइन पूरा परिवारले नै जिन्दगीभर खाना खान सक्ने हुन्छ।" तर त्यस व्यक्तिले माछा मार्ने व्यवसाय वा खुबीलाई आफूसँग मात्र राखियो र परिवारका कुनै पनि सदस्यहरूलाई सिकाइएन भने त्यो व्यक्तिको देहान्त पछि अर्को पिँढीले फेरि भोकको सामना गर्नुपर्ने हुन्छ। माथिको भनाइलाई शायद अलिकति यसरी बदले कसो होला?, ×मानिसलाई माछा दियो भने उसले एक दिन खान्छ र त्यो माछा सिध्दिन्छ र अर्को दिनलाई माछा हुँदैन र फेरि ऊ भोकै हुन्छ। तर त्यस मानिसलाई माछा मार्ने सिकायो भने उसले त्यो ज्ञान र तरिका अरूलाई पनि सिकाउँदै लग्यो भने धेरै मानिसहरूले माछा खान पाइनै रहेको हुन्छ।" त्यसको अर्थ कसैलाई तालिम दिनु र तालिम दिनेलाई तालिम दिनुमा भिन्नता छ भनेर बुझ्नु हो।
  
तपाईँको चर्चमा के के भइरहेकाछन्, त्यसको बारेमा सोच्नुहोस्। अरूलाई कसरी गवाही दिने भनेर के कसैले तपाईँलाई सिकाएको छ? अरूलाई कसरी गवाही दिने भनेर सिकाउनुहोस् भनेर के कसैले तपाईँसँग अनुरोध गरेको छ? के तपाईँ प्रभुप्रतिको मायाले ओतप्रोत भएको कारणले अरूलाई उहाँको काममा तालिम दिन उत्सुक हुनुहुन्छ? विश्वासीहरू बीचपनि यसको बारेमा विचारविमर्स गर्नुहोस्।
४॰ पुराना तथा चर्चबाट भड्केका सदस्यहरूलाई चर्चमा फेरि भित्राउने योजना (२ कोरन्थी ५:१८÷२०)
   
भडिकिएर गयो भन्ने शव्द इसाई शव्दकोषमा हुनु नै हुँदैन। तर चर्चबाट धेरै मानिसहरू तर्किएर नगएका पनि होइनन्। त्यत्तिमात्र होइन, एक फेरा मुक्तिको अनुभव गरेर परमेश्वरसँगको सङ्गतमा जोशिला भएका विश्वासीहरू पनि सेलाएर पहिला जस्ता थिए त्यस्तै अवस्थामा फर्केका हुन्छन्। शिक्षादिक्षा, तथा चर्चले सिकाएका नितिनिर्देशन पालन गर्न नचाहेकोले पनि कतिपय मानिसहरू चर्च छोडेको हुन्छ। तर प्रायजसो व्यक्ति रिसइबी, झगडा, मन नमिल्ने, चर्चका मानिसहरूका चर्तिकलादेखि दिक्क र वाक्क भएर विश्वासीहरू चर्च छोडेको पाइएको छ। तर जुनसुकै परिस्थितिले गर्दा कुनै विश्वासी चर्च आउन छोड्छ भने उसलाई भित्राउन हाम्रो प्रयास जारी नै राख्‍नु पर्दछ। हामीले यस्तो प्रेमाभाव र सहयोगी वातावरणको सृजना गरिरहनुपर्छ कि त्यो तर्केर गएका विश्वासी पनि आउँ आउँ भन्ने मन होस्। विश्वासीहरू जुनसुकै समस्याहरूको सामना गर्नु परे पनि, याद गर्नु होस्,  हामीले सृजना गरेको वातावरणमा तिनीहरू चर्चमा रहिरहन चाहेको हुन्छ।
   
केवल नयाँहरूको लागि मात्र नभएर हामीहरूको सुसमाचार प्रचार र गवाही दिने कार्यक्रममा पुराना विश्वासीहरू तर चर्चमा नआएकाहरूलाईपनि समेतिने हुनुपर्दछ। हाम्रो कार्यक्रमको एक महत्त्वपूर्ण भाग चर्चबाट भड्किएर गएकाहरूलाई चर्चमा हुल्ने हुनुपर्दछ। चर्चले सदस्यहरूको सूची तयार गर्नुपर्दछ र त्यसलाई थपिनै रहनुपर्दछ। चर्चका अगुवा तथा प्रचारकहरूले त्यो सूची अनुसार चर्चमा विश्वासीहरू आएका छन् कि छैन भनेर सजग भइरहनुपर्दछ। त्यो सूचीमा हामीले हेर्‍यौँ भने प्रायजसो त्यस सूचीमा भएका विश्वासीहरू भन्दा प्रत्येक सब्बथ चर्चमा आउने विश्वासीहरू कमै भएको देखिएको हुन्छ। हुनसक्छ चर्चको अगुवाको कारण वा कुनै विश्वासीको कारण वा कुनै काम परिस्थितिको कारण सूचीमा भएका विश्वासीहरू चर्चमा नआएका होलान्। चर्चले उनीहरूलाई वास्ता गरेनन् भन्ने आभास तिनीहरूले पाएतापनि परमेश्वरले तिनीहरूलाई प्रेम गर्नु कहिलै पनि छोड्नुहुन्न। ती पुराना विश्वासीहरू जो चर्चबाट पन्छिएर बसेका हुन्छन्, तिनीहरूको लागि पनि विशेष कार्यक्रम चर्चले तयार गर्नुपर्दछ।
  
पावलले २ कोरन्थी ५:१७÷२०मा अत्यन्त मार्मिक वचनहरू व्यक्त गरेकाछन्, जसमा भनिइएको छ: ×अब हामी कुनै मानिसलाई हाम्रो आफ्नै आँखाले हेर्दैनौँ। एकताका हामीले ख्रीष्टलाई पनि हामीहरूकै आँखा वा दृष्टिकोणले हेरेका थियौँ। अबदेखि हामीहरूले उहाँले हामीहरूको आँखाले हेर्दैनौँ। त्यसकारण कोहि मानिस ख्रीष्ट छ भने त्यो नयाँ सृष्टि हो। उसका पुराना जीवन वितिगएका हुन्छन् र उनी नयाँ जीवनमा प्रवेश गरेर चलेको हुन्छ। यो सबै परमेश्वरको सदाशयताले भएको हो। ख्रीष्टद्वारा परमेश्वरले हामीलाई उहाँसँग मिलाउनुभयो। एक आपसमा मिलेर सेवा गर्ने वरदान हामीलाई परमेश्वरले नै दिनुभएको हो। अर्को शव्दहरूमा भन्ने हो भने परमेश्वर आफै ख्रीष्टमा रहनुभएर मानिसहरूलाई उहाँसँग मिलाउन खोजिरहनुभएको थियो। ती मानिसहरूको दोषलाई नकोट्याइ परमेश्वरकहाँ ल्याएर उनीहरूलाई उहाँसँग मिलाउने अभिभारा अब हामीलाई उहाँले सुम्पिनुभएको छ। त्यसकारण हामी ख्रीष्टका अधिकार पाएका विशेष दूत वा राजदूतहरू हौँ। हामीहरूले नै मानिसहरूलाई परमेश्वरसँग मिलाउन काम गर्न खोजुन् भनेर उहाँले नै हामीहरूलाई अनुरोध गरिरहनुभएको छ। त्यसकारण ख्रीष्टको पक्षमा उभिएर तिमीहरूलाई यो विन्ति गर्दछौँ कि तिमीहरू परमेश्वरसँग मिलेर बस्न खोज।"(रूपान्तरित)। पावलले सामना गरेका परिस्थिति र हाम्रो परिस्थितिमा केहि भिन्नता होला। तर पावलले व्यक्त गरेका उपरोक्त भावना समसामयीक नै छ। त्यहाँ उल्लेख गरेका शूत्रहरू अत्यन्त महत्त्वपूर्ण छन्। परमेश्वरबाट तर्किएर गएकाहरूलाई पनि उहाँमा ल्याउन मेलमिलापको सेवाकार्यको योजना हुनुपर्दछ। एक फेरा चर्चमा सक्रिय भूमिका खेल्ने तर पछि हटेर जाने विश्वासीहरूलाई चर्चमा फेरि ल्याउने कार्यक्रम किन विशेष हुनुपर्दछ?
   
भूतपूर्व विश्वासीहरूलाई चर्चमा ल्याउने कार्यक्रम चर्चको विशेष सेवा कार्यक्रम हुनुपर्दछ। येशूलाई कहिलै पनि विश्वास नगर्नेलाई विश्वासमा दोर्‍याउनु चर्चको सुसमाचार प्रचार गर्ने कार्यक्रमको लक्ष्य हो। परमेश्वरसँग मेलमिलाप हुनुपर्छ भनेर पावलले तोकिएर लेख्दा, त्यसबेला विश्वासीहरू थिए जो एक भएर सँगसँगै काम गरेका थिए तर पछि भड्किएर गए। पहिला त तिनीहरू विश्वासी र परमेश्वरको सतसङ्गतमा लागेका थिए। तर विशेष कारणवस तिनीहरूले आफ्ना विश्वासलाई त्यागे। यद्यपि ख्रीष्टद्वारा ती भड्किएर गएका विश्वासीहरू फेरि मिल्न आएका थिए भन्ने आभास पावलको लेखले देखाउँदछ। एक फेरा हामीसँग आराधाना गर्ने विश्वासीहरूलाई पनि मेलमिलापको सेवाकार्यक्रमद्वारा चर्चमा भित्राउने अभिभारा येशूका भक्त हौँ भन्ने हामी सबैलाई सुम्पिएको छ।
  
अन्य जाति होइन पहिले यहूदीहरूकहाँ गएर प्रचार गर भन्ने चेलाहरूलाई दिनुभएको येशूको मत्ती १०:५,६को निर्देशनको बारेमा मानिसहरूले बादबिवाद गर्न त सक्छन्। ती यहूदी जात वा राष्ट्रले एक फेरा परमेश्वरको भक्त थिए अब उहाँले उपलव्ध गराउनुभएको मुक्तिको योजनाबाट तिनीहरू तर्किएर गएका थिए। त्यसकारण येशूले उहाँको मुक्तिमा सहभागी हुन ती यहूदीहरूलाई पहिलो अवसर दिनुभएको थियो। त्यहि सिलसिलामा हामीले पनि परमेश्वरको र चर्चको इतिहासमा विशेष भूमिका खेल्ने भक्तहरूलाई उहाँसँग मिलाउने कार्यक्रम अत्यन्त यथोचित मान्नुपर्दछ।
   
के के कारणले चर्चबाट विश्वासीहरू हटेर गए र ती को हुन् भनेर सोच्नुहोस्। कमसेकम के एक जना पुराना तर चर्चमा नआउने विश्वासी मित्र छन् जोसँग तपाईँ मित्रता गाँसेर उसलाई फेरि चर्चमा ल्याउन प्रयास गर्नसक्नुहुन्छ? त्यो निति अपनाउन र कसरी मित्रता बढाएर पुराना विश्वासीलाई परमेश्वरको राज्यको दायरामा कसरी ल्याउने भनेर उहाँसँग प्रार्थना गर्नुहोस्।
५॰ पछाडिको ढोकाबाट (हिब्रू १०:२५)
    
×अगाडिको ढोकाबाट भित्रिएका विश्वासी पछाडिको ढोकाबाछ चिप्लिएर गए" भन्ने कथन तपाईँले कहिलै सुन्नुभएको छ? होइन, चर्चको पछाडि ढोकाबाट पनि तिनीहरू तर्केर गएका होइनन् किनभने हाम्रो चर्चमा त्यस्तो ढोका बन्दछ भनेर पनि कतिपयले त भन्दछन् पनि। यदि पछाडिको ढोका खोलेको छ भनेपनि, त्यो ढोका कसरी बन्द गर्ने त भनेर हामीलाई भन्न चाहन्दैनन्। तर यथार्थमा हामीले चर्चमा भइरहरेको प्रक्रियाचाहिँ यो हो, पछाडिको ढोकाबाट जाने भन्दा धेरै मानिसहरू अगाडिको ढोकाबाट आउने गरेको पाइन्छ। तर कतिपय चर्चमा अगाडिको ढोकाबाट आउने भन्दा पछाडिको ढोकाबाट गायब हुने धेरै भएको पाइन्छ। तर जे भएतापनि जतिसक्यो त्यत्ति हाम्रा विश्वासीहरूलाई समेतिराख्‍न हामीले भरमग्दुर प्रयास गर्नुपर्दछ।
   
अगाडिबाट अत्यन्त चासो दिएर आएका मानिसहरू पछाडिबाट सुट्ट सुट्ट नजाओस् भनेर योजनावद्धरूपमा पछाडिको ढोका वन्द गरिराख्नु पर्दछ। सुसमाचार प्रचार गर्नुको मूल लक्ष्य नै केवल प्रचार गरेर बप्तिस्मा दिनुमात्र होइन विश्वासीहरूलाई थामी राख्‍नुपनि हो।
  
येशूभक्तहरू नियमित रूपमा सतसङ्गत गर्नुपर्छ भनेर पावलले हिब्रू १०:२५मा निर्देशन दिएका छन्। एकल वा स्वतन्त्र विश्वासी नभइकन समूहमा रहेर परमेश्वरको आराधना गर्नु किन जरुरी छ? जब हामी सतसङ्गमा हुन्छौँ, कसरी  एक आपसमा हामी हौशला दिन सक्नेहुन्छौँ ? यदि हामीहरूको नियमित सङ्गतीमा केहि कमजोर छ भने वा भइरहेको सङ्गतीलाई अझ मजबूत गर्न हामीले के गर्नुपर्छ?
  
कोहि विश्वासी चर्च छोड्न निर्णय गर्छ भने त्यसले एकैचोटि गरेको हुँदैन। प्रायजसो मानिसहरू विस्तारै चर्च छोडेको हुन्छ। ख्रीष्टमा र उहाँको चर्चमा आउनु नै येशूभक्तको यात्रा हो। त्यसरी फर्केर जानुपनि यात्रा नै हो। प्रायजसो चर्च छोड्छु भनेर नै मानिसहरू आएको हुँदैन र सुनियोजित ढँगले छोड्छु भनेर पनि छोड्दैनन्। तर चर्चमा भइरहेका क्रियाकलापप्रति तिनीहरू विस्तारै निराश हुँदै जान्छ, असंतुष्ट हुँदै जान्छ अनि क्रमस उनीहरू टाडा हुँदै सम्पर्क विच्छेद हुन पुग्दछ। कतिपय समयमा तिनीहरूको कदम उचित पनि हुन गएको हुनसक्छ। त्यसकारण चर्चका नेतृत्व वर्ग र पाको येशूभक्तहरूले चर्चमा आएका विश्वासीहरूको आत्मिक जीवन यात्राप्रति चनाखो हुनुपर्दछ। त्यसलाई पहिचान गरेर तिनीहरूलाई सहायता गर्नु सबै येशूका परमभक्तहरूको कर्तव्य हो।
   
पछाडिको ढोका कसरी वन्द गरिराख्ने भनेर पावलले दिएका देहायका केही सुझावहरूलाई हामीले कसरी आत्मासात् गर्ने? रोमी १४:१३, ×यसकारण एकले अर्कोको दोष नकोट्याऔँ। बरू आफ्नो भाइको बाटोमा ठेस लाग्ने कुरो अथवा वाधा पार्ने कुरो कहिल्यै नराख्‍ने   भनेर दृढ संकल्प गरौँ।" गलाती ५:१३, ×भाइहरू हो, तिमीहरूलाई त स्वतन्त्र हुन बोलाइएका हौ। तर आफूले पाएका स्वतन्त्रतालाई पापको स्वभावलाई पोषाउने नगर। तर प्रेममा रहेर तिमीहरू एक आर्काको सेवक बन।" एफिसी ४:३२, ×जसरी ख्रीष्टमा परमेश्वरले तिमीहरूलाई क्षमा दिनुभयो त्यसरी नै तिमीहरूले एक आर्कालाई क्षमा देऊ। तिमीहरू एक आर्काप्रति कोमल मनका र दयालु होओ।" (रूपान्तरित)। तपाईँ र तपाईँको समस्त चर्चले ती सत्य आदर्शहरूलाई पालन गर्न के गर्नुपर्छ?
    
अरूप्रति सरोकार राख्ने चर्चका विश्वासीहरूको आँखा प्रथमत: प्रभु येशूमा हुनुपर्दछ। विश्वासीहरू उहाँसँग घनिष्ट सम्वन्ध राखिरहनुपर्छ। प्रभु येशूको निम्ति प्रत्येक विश्वासी कत्तिको अमूल्य छ भन्ने स्पष्ट बौद्धिक ज्ञान हुनुपर्दछ। पछाडिको ढोका वन्द गर्नुको अर्थ मानिसहरूको नजिक रहनु हो। विश्वासीहरूको आवश्यकताप्रति संवेदनशील हुनुपर्दछ र चाहेको बेलामा तिनीहरूको आवश्यकतालाई हेरिदिनुपर्दछ। केवल चर्च कार्यक्रम गरेर मात्र विश्वासीहरूलाई चर्चमा थामी राख्न सकिन्दैन। तर अगुवा वर्ग र पाका विश्वासी वर्गको मिठास, प्रेमिलो स्वभाव र हेरचाह गर्ने आचरणले मात्र विश्वासीहरूलाई एकत्रित पारिराख्‍न सक्दछ।
उपसंहार:
थप जानकारी: योजनावद्धरूपमा तपाईँको सेवाकार्यलाई निरन्तता दिनु र त्यसलाई वढाइ राख्नु
 
सुसमाचार प्रचार गर्ने र गवाही दिने प्रत्येक व्यक्तिले आफ्नो कार्यक्रम केवल एक फेराको मात्र नगरेर कसरी निरन्तरता दिनुपर्छ भनेर सोच्नुपर्दछ। त्यस कार्यक्रममा संलघ्न हुने सबै जनाले कार्यक्रम जारी राख्‍न ध्यान दिनुपर्दछ। हामीहरूले गरेका कार्यक्रमहरूलाई थमौति दिन धेरै कुराहरू गर्न सक्छौँ। हामीले छलफल गरेका केहि महत्त्वपूर्ण बुँदाहरू हामी पुनरावोलकन गर्नेछौँ।

१॰ एउटै मानिसले सबै बाजा बजाउने खालका अगुवा नभएर अरूहरूलाई पनि अगुवा हुन मौका दिनुहोस्। आफ्ना खूबीहरू अरूहरूलाई पनि बाँड्नुहोस्, जसले गर्दा प्रभुको काममा प्रगतीशील भएर उनीहरू पनि काम गर्न सकुन्। टिम वा समुहलाई एकत्रित पारिराख्‍न कोशिष गर्नुहोस्। यसरी मिलेर काम गर्न सकिन्छ र चाहिहेको सहयोग लिन सकिन्छ।

२॰ तपाईँको टिम वा समूहले गरेका कामहरूका उपलव्धीहरू चर्चलाई खबर गर्दै गर्नुहोस्। विभिन्न प्रक्रिया वा सामग्रीहरू द्वारा चर्चका विश्वासीहरूलाई तपाईँले गरिरहनुभएको महत्त्वपूर्ण कामको बारेमा जानकारी दिनुपर्दछ।

३॰ चर्चमा दक्षजनशक्तिको खोजि गर्दै गर्नुहोस्। कुशल व्यक्तिहरूलाई तपाईँको टिममा समावेश हुन आमन्त्रण गर्नुहोस्। तपाईँको कामप्रति प्रभावित भएर कसैले तपाईँलाई आफूखुशीले मद्दत गर्छु भन्यो भने त्यो उत्तम कुरा हो। तर सार्वजनिक रूपमा आह्वान गरेर विश्वासीहरूलाई टिममा सरिक गराउनुभन्दा व्यक्तिगत रूपमै तपाईँले विश्वासीहरूलाई सम्पर्क गरेर काममा सरिक गराउन खोज्नु असल हुन्छ।

४॰ सुसमाचार प्रचार गर्ने र गवाही दिने कार्यक्रमलाई निरन्तरता दिन नियमित रूपमा तालिम, गोष्ठी आदि गरिरहनुपर्दछ। 
चिन्तनमनन:
अ॰ यस अध्यायको तेश्रो बुँदाको अन्तिम प्रश्‍नको बारेमा फेरि सोच्नुहोस्। विश्वासीहरूवीच छलफल गर्नुहोस्।
आ॰ ×संसारमा परमेश्वरको अनुग्रह र ज्योति फैलाउन हामी उहाँको माध्यम वा सन्देशवाहक हुनुपर्छ। चर्चबाट तर्किएर गएकाहरूलाई चर्चमा भित्राउन खोज्नुपर्दछ। स्विकार गरेर होस् वा पश्चाताप गरेर होस्, हामीहरूका आफ्ना पापहरू छोड्नुपर्छ। हामीहरूको अहँ हृदयलाई परमेश्वरको सामु बिनम्र भएर झुकाउनुपर्दछ। जो मानिसहरू तयार हुन्छन् तिनीहरूमा आत्मिक ज्ञान वा शक्तिको भल बहाइदिनुपर्दछ।÷एलेन जी ह्वाइट, टेस्टिमोनिज फर द चर्च, ठेली ८, पृ॰ ४६बाट रूपान्तरित। यस संसारमा हामी एडभेन्टिस्टहरूले पाएका उदेकको ×वर्तमान सत्य"लाई अरूहरूलाई सुनाएर चर्चमा भित्राउनु कित जरुरत छ? त्यसको लागि के आवश्यक गृहकार्य हामीले गर्नुपर्छ? हामीमा भएका सन्देशहरू अरू कसैसँग पनि छैन भन्ने कुरामा के तपाईँ विश्वस्त हुनुहुन्छ?
इ॰ जब विश्वासीहरू विविध कारणवस चर्च छोडछ भने तिनीहरूलाई माया गर्न नरोकौँ। तिनीहरूसँगको सम्पर्क जारी राखौँ। तिनीहरू चर्चबाट भड्केर गएका वा भ्रष्ट भएर गएका भन्ने जस्ता शव्दहरूलाई प्रयोग नगरौँ। तिनीहरूको मनमा चोट लाग्ने वचनहरू प्रयोग नगरौँ। बाइबल वा दिदिमाँ एलेन जी ह्वाइटका वचनहरूद्वारा तिनीहरूलाई वाण नहिर्काऔँ। बरू अरूहरू किन चर्च छोडछ्न भनेर थाहा पाउन पावलको सल्लाह अनुसार हामीले आत्मआलोचना गरौँ। पावलले भनेका थिए: ×तिमीहरू आफै पनि विश्वासमा छौ कि छैनौ भनेर भित्री हृदयमा जाँचेर हेर।" (२ कोरन्थी १३:५ रूपान्तरित)। ती फर्किएर गएका विश्वासीहरूलाई थामी राख्‍न हाम्रो आचरणमा के परिवर्तन ल्याउनुपर्छ भनेर सोचौँ। तर सबभन्दा महत्त्वपूर्ण कुरा त यो छ, हामीले यस्तो कुनै वातावरण सृजना नगरौँ जसले गर्दा तिनीहरू चर्चमा आउन अपठ्यारो र गार्‍हो पर्छ। थाहै नदिएर चर्च छोडेर जानेहरूलाई चर्चको हैशियतले कस्तो निति अपनाएर तिनीहरूलाई स्वागत गर्नसक्छौँ?
(((



सुसमाचार प्रसार र गवाही दिने सेवाकार्यको निरन्तरता

